
МАНСУУРУУЛАХ ЭМ, СЭТГЭЦЭД НӨЛӨӨТ БОДИСЫН ТУХАЙ ХУУЛИЙН ТӨСӨЛ (ШИНЭЧИЛСЭН НАЙРУУЛГА)-ИЙН ЗАРДЛЫН ТООЦООНЫ СУДАЛГАА

АГУУЛГА
НЭГ.ЕРӨНХИЙ МЭДЭЭЛЭЛ 
Мансууруулах эм, сэтгэцэд нөлөөт бодисын тухай хуулийн төсөл (шинэчилсэн найруулга) батлагдсанаар хуулийг хэрэгжүүлэхтэй холбогдон гарах нийт зардлын тооцоог дараах байдлаар үзүүлэв:
Тус хуулийн төсөл батлагдан гарснаар иргэнд үүсэх зардлын тооцоо: 
2.1.Иргэний гүйцэтгэх үүргийг тогтоох;
2.2.Цаг хугацаа болон гарч болох зардлыг тооцох; 
2.3.Тоон үзүүлэлтийг тооцох; 
2.4.Нийт дүнг тооцож гаргах; 
2.5.Хялбарчлах боломжийг шалгах. 

Мансууруулах эм, сэтгэцэд нөлөөт бодисын тухай хуулийн төсөл (шинэчилсэн найруулга) батлагдан гарснаар хуулийн этгээдэд үүсэх зардлын тооцоог дараах дарааллаар хийх: 
3.1.Хуулийн этгээдийн гүйцэтгэх үүргийг тогтоох;  
3.2.Нэг бүрийн зардлыг тооцох; 
3.3.Тоон үзүүлэлтийг тооцох; 
3.4.Нийт зардлын дүнг тооцож гаргах; 
3.5.Хялбарчлах боломжийг шалгах. 

ХОЁР. ХУУЛЬ ТОГТООМЖИЙГ ХЭРЭГЖҮҮЛЭХТЭЙ ХОЛБОГДОН ГАРАХ ЗАРДЛЫН ТООЦООНЫ ТАЙЛАН 
Мансууруулах эм, сэтгэцэд нөлөөт бодисын тухай хууль батлагдсанаар гарах зардлыг нэмэгдүүлэхгүй байхаар тооцоолсон болно. 
Учир нь: 
2022 он батлагдсан Төрийн хэмнэлтийн хууль, 2025 онд батлагдсан Төсвийн тодотголын зохицуулалтад нийцүүлэн, Монгол Улсын Их Хурал болон Засгийн Газрын харъяа агентлаг, бүтцийн нэгж байгуулахгүйгээр одоо хүчин төгөлдөр мөрдөгдөж буй хуулиар байгаа Үндэсний хороог Хууль зүйн асуудал эрхэлсэн Засгийн газрын гишүүн удирдан ажиллах, Үндэсний хорооны ажлын албаны чиг үүргийг Хууль зүй, дотоод хэргийн яамны дэргэдэх Монгол улсад Гэмт хэргээс урьдчилан сэргийлэх ажлыг зохицуулах зөвлөлийн ажлын албанд нэгтгэснээр шинэ бүтэц байгуулахгүйгээр ажиллах боломжтой гэж үзсэн болно. 
Иймд   Мансууруулах эм, сэтгэц нөлөөт бодисын тухай хууль хэрэгжсэнээр төвийн байгууллагуудад нэмэлт зардал гарахгүй юм. 

НЭГ. МАНСУУРУУЛАХ ЭМ, СЭТГЭЦ НӨЛӨӨТ БОДИСЫН ТУХАЙ ХУУЛИЙН ШИНЭЧИЛСЭН НАЙРУУЛГА БАТЛАГДСАНААР ИРГЭН, ХУУЛИЙН ЭТГЭЭДЭД ҮҮСЭХ ЗАРДАЛ
Ерөнхий мэдээлэл 
Хууль тогтоомжийн тухай хуулийн 18 дугаар зүйлийн 18.1 дэх хэсэгт “Хууль тогтоомжийн төслийг баталснаар тухайн хууль тогтоомжийн үйлчлэх хүрээнд хамрагдах иргэн, хуулийн этгээд, төрийн байгууллагын үйл ажиллагаанд үүсэх зардлын тооцоог тухай бүр гаргаж, зардал, үр өгөөжийн харьцааг энэ хуулийн 12.1.4-т заасан аргачлалын дагуу тодорхойлно” гэж заасны дагуу Үл хөдлөх эд хөрөнгийн албан татварын тухай хуульд нэмэлт оруулах тухай хуулийн төсөл батлагдснаар уг хуулийн үйлчлэх хүрээнд хамаарах иргэн, хуулийн этгээд, төрийн байгууллагын үйл ажиллагаанд үүсэх зардлыг Засгийн газрын 2016 оны 59 дүгээр тогтоолын 4 дүгээр хавсралтаар батлагдсан “Хууль тогтоомжийг хэрэгжүүлэхтэй холбогдон гарах зардлын тооцоо хийх аргачлал” /цаашид “аргачлал” гэх/-ыг баримтлан зардлын тооцоог хийнэ. 
Мансууруулах эм, сэтгэц нөлөөт бодисын тухай хуулийн төсөл батлагдсанаар уг хуулийг хэрэгжүүлэх иргэн, хуулийн этгээд, төрийн байгууллагад үүсэх хэмнэлт, зардал, хөнгөлөлт, ачааллыг урьдчилан тооцож, үүнийг хялбарчлах, бууруулах талаар санал боловсруулахад энэхүү тайлангийн зорилго чиглэгдэх болно. 

Хуулийн төслөөр зөвхөн шинээр бий болж буй үүрэгт зардал тооцогдож байгаа тул зардал тооцоход ашиглагдах бодит статистик болон зарцуулах хугацааг шууд мэдэх боломжгүй тохиолдолд дээрх аргачлалын 2.5.2, 4.4.2 дахь заалтыг тус тус үндэслэнэ. Хуулийн этгээд болон төрийн байгууллагын зүгээс гүйцэтгэж хуулийн төсөлд тусгагдсантай ижил төстэй ажил, үйлчилгээ байгаа эсэхийг судалж, хэрэв байгаа тохиолдолд тухайн үүргийг гүйцэтгэхэд зарцуулж байгаа хугацаа болон тохиолдлын тоонд үндэслэн баримжаалах, салбарын мэргэжилтнүүдээс санал авах зэргээр хугацаа, тохиолдлын тоо зэргийг тогтоосон болно. 

Мансууруулах эм, сэтгэц нөлөөт бодисын тухай хуулийн төсөл батлагдсанаар иргэн болон хуулийн этгээдэд гүйцэтгэх үүргийг тогтоох, цаг хугацаа болон гарч болох зардлыг тооцох, тоон үзүүлэлтийг тооцох шаардлагагүй бөгөөд хуулийн төсөл хэрэгжиж эхэлсэнээр бизнес эрхлэгч иргэн, хуулийн этгээдэд нэмэлт зардал гарахгүй гэж үзэж байна. 

ХОЁР.МАНСУУРУУЛАХ ЭМ, СЭТГЭЦЭД НӨЛӨӨТ БОДИСЫН ТУХАЙ ХУУЛИЙН ТӨСӨЛ БАТЛАГДСАНААР  ТӨРИЙН БАЙГУУЛЛАГАД ҮҮСЭХ ЗАРДАЛ 
Ийнхүү үүсэх зардлыг Засгийн газрын 2016 оны 59 дүгээр тогтоолын дөрөвдүгээр хавсралтаар батлагдсан “Хууль тогтоомжийг хэрэгжүүлэхтэй холбогдон гарах зардлын тооцоо хийх аргачлал”-ын 2 дугаар зүйлийн 2.1 дэх хэсэгт заасны дагуу дараах үе шаттайгаар тооцоолно. Үүнд: 
· 		4.1.Төрийн байгууллагын гүйцэтгэх үүргийг тогтоох; 
· 		4.2.Нэг бүрийн зардлыг тооцох; 
· 		4.3.Тоон үзүүлэлтийг тооцох; 
· 		4.4.Нийт зардлын дүнг тооцож гаргах; 
· 		4.5.Хялбарчлах боломжийг шалгах; 
· 		4.6.Нэмэлт зардлыг тооцох. 
· 
· 2.1.ТӨРИЙН БАЙГУУЛЛАГЫН ГҮЙЦЭТГЭХ ҮҮРГИЙГ ТОГТООХ: 
Хуулийг хэрэгжүүлснээр улсын төсвөөс зарцуулсан зардлын талаарх албан ёсны, нарийвчилсан мэдээлэл хүртээмжтэй бус, хязгаарлагдмал юм. 
Мансууруулах эм, сэтгэцэд нөлөөт бодисын хууль бус эргэлттэй холбоотой зардлууд нь төрийн байгууллагуудын үйл ажиллагааны зардлаар тооцогдон төсөвт урьдчилан төсөвлөгддөг тул нэгдсэн төсөв, өртөг зардлын тооцоо гаргах шаардлагагүй гэж үзэж байна. Тодруулбал: 
-Мансууруулах эмийн хууль ёсны эргэлт буюу эм, эмнэлгийн хэрэгслийг шинжлэх ухааны судалгааны эргэлт, эрүүл мэндийн тусламж үйлчилгээнд бэлтгэх, үйлдвэрлэх, хадгалах, ашиглах зөвшөөрөл, үйл ажиллагаа нь тухайн салбар болон салбар дундын хууль, тогтоомжоор зохицуулагдах тул нэмэлт төсөв, зардал шаардахгүй. 
-Мансууруулах эм, сэтгэцэд нөлөөт бодисын хууль бус эргэлттэй тэмцэх асуудал нь гэмт хэрэгтэй тэмцэх Засгийн газрын чиг үүргийг хэрэгжүүлэгч байгууллагууд болох Цагдаа, Тагнуулын байгууллагуудын төсөв, Шүүх эрх мэдлийг хэрэгжүүлэгч байгууллага болох Шүүх, Прокурорын төсөвт зааснаар шийдвэрлэгдэх тул нэмэлт зардал, төсөв шаардахгүй.
- Мансууруулах эм, сэтгэцэд нөлөөт бодисын хууль бус эргэлттэй тэмцэх, урьдчилан сэргийлэх асуудал нь Засйгийн газрын чиг үүрэгт хамаарах бөгөөд үйл ажиллагааны зардлыг Монгол улсад Гэмт хэргээс уртьдчилан сэргийлэх ажлыг зохицуулах зөвлөлийн ажлын албаны төсвийн хүрээнд шийдвэрлэх боломжтой тул мөн адил нэмэлт зардал, төсөв шаардагдахгүй  болно. 
 
Дүгнэлт

Дээрх бүх нөхцөл байдал, боломжуудаас нэгтгэн дүгнэхэд Мансууруулах эм, сэтгэцэд нөлөөт бодисын хууль батлагдсанаар Монгол Улсын Төсвийн тогтвортой байдлын хуулийн зарчим, агуулгад нийцүүлэн, нэмэлт зардал гаргахгүй байх, зайлшгүй тохиолдолд хамгийн бага байхаар урьдчилан тооцоолж, хуулийг батлан хэрэгжүүлэх боломжтой гэж үзсэн болно. 



